
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
 মহামান্য মামারু শিঙ্গামিৎশু নেতাজীকে নিম্নলিখিত উত্তর প্রেরণ করেন—

 হে মহামান্য আপনার সহৃদয় অভিনন্দন পত্রের জন্য আমি আন্তরিক ধন্যবাদ জ্ঞাপন করছি। এই সঙ্কটময় মুহুর্তে আপনার সর্বান্তরিক সাহচর্যের আশ্বাস আমি আনন্দের সঙ্গে গ্রহণ করছি।

 আমার সুদৃঢ় বিশ্বাস আছে যে আমরা আমাদের সাধারণ উদ্দেশ্যে সফলকাম হব এবং হে মহামান্য আপনার বিজ্ঞ ও সার্থক নেতৃত্বে ভারতের স্বাধীনতার সংগ্রাম পরিণামে বিজয় মুকুটে ভূষিত হবে। আমার আন্তরিক শুভেচ্ছ। জানাচ্ছি।

 মহামান্য নেতাজী সুভাষচন্দ্র বসু ও থাইল্যাণ্ডর (শ্যাম রাজ্যের) প্রধান মন্ত্রী মহামান্য কভিট আভাইওঙ্গসীর মধ্যে নিম্নলিখিত তার-বিনিময় হয়—



নেতাজীর তার




 হে মহামান্য আপনার প্রধান মন্ত্রিত্ব পদ গ্রহণের উদ্দেশ্যে সমস্ত মুক্তিকামী ভারতবাসী, আজাদ-হিন্দ সাময়িক সরকার, আজাদ-হিন্দ-বাহিনী, ভারতীয় স্বাধীনতা সঙ্ঘ ও আমার পক্ষ থেকে আমি আপনাকে আন্তরিক অভিনন্দন জ্ঞাপন করছি। আমি এই সুযোগে আপনাকে এই প্রতিশ্রুতি দিচ্ছি যে আমাদের সাধারণ শত্রুর বিরুদ্ধে আমাদের এই যুক্ত সংগ্রামে আমরা ভারতীয়েরা থাইল্যাণ্ডের সরকার ও জনসাধারণের সঙ্গে সর্বান্তঃকরণে সাহচর্য করতে প্রস্তুত আছি। আমি আশা করি ইতিমধ্যেই স্বাধীন ভারত ও থাইল্যাণ্ডের মধ্যে কৃষ্টি ও রাজনীতিগত যে সম্বন্ধ গড়ে উঠেছে তা আপনার মন্ত্রিত্বকালে আরও সুদৃঢ় হবে। থাই জাতির নেতা হিসাবে হে মহামান্য আপনার সর্বাঙ্গীন সাফল্য কামনা করি এবং অনন্ত শ্রদ্ধা জানাই—সুভাষচন্দ্র বসু সর্বাধিনায়ক সাময়িক আজাদ-হিন্দ সরকার।




মহামান্য মেজর আভাইওঙ্গসীর উত্তর




 আপনার অভিনন্দনজ্ঞাপক তারের জন্য আপনাকে আন্তরিক ধন্যবাদ জানাচ্ছি।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৫:৩৭টার সময়, ১ মে ২০২২ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

